
Situaziun generala: Aria fraida
ed umida influenzescha l’aura.
Oz: En il nord ed en las Alps fer-
mamain surtratg e precipitaziuns.
Cunfin da naiv croda enfin saira
enfin giu la Bassa. Temperaturas
tranter 1o e 6o, sin 2000 m
tranter 2o e 7o minus.
En las muntognas e
per part a la Bassa
ferm vent dal vest. Tes-
sin alternant surtratg e
probablamain plievgia.
Prognosa: En il nord ed en las
Alps fermamain surtratg e da
temp en temp crudada da naiv,
surtut la gievgia en las spundas
nord da las Alps. En il sid vent
dal nord ed alternant surtratg.
Venderdi puspè pulit sulegliv.

■ L’AURA DAD OZ

Ferm surtratg e precipitaziuns

Il minister da defensiun Adolf Ogi quinta en l’amrada XXI cun in effectiv
da 200 000 schuldads. LQ

Il comité dal Vereina sid emprova da sclerir la derivanza dal deficit da 70 000 francs che las festivitads da
l’avertura dal tunel han chaschunà. CARICATURA  G. URSCH

Per ina giustia pli effizienta
Votaziun dals 12 da mars

■ (anr/fa) L’organisaziun giudi-
ziala grischuna duai daventar
pli professiunala e pli effizien-
ta. Ier ha envidà il comité da vo-
taziun pro-refurma a Cuira ad
ina orientaziun. L’organisaziun
giudiziala cun las 39 dretgiras cir-
quitalas e las 14 districtualas ha
introducì il Grischun da l’onn
1850. Perquai eran regenza e cus-
segl grond da l’avis ch’ins duess
refurmar las dretgiras e las adattar
al temp dad oz. Il project da le-
scha, il qual ha elavurà il grond
cussegl l’onn passà durant duas
sessiuns vegn suttamess a la vota-
ziun dal pievel ils 12 da mars da
quest onn. La refurma sa basa sin
in sboz preliminar ch’il president
da la dretgira chantunala Alex
Schmid aveva elavurà en incum-
bensa da la regenza.

«Mancanza d’experienza 
po esser privlusa»

Sco ch’il commember dal comité
da votaziun pro-refurma, Nor-
bert Brunner, ha declerà ier als re-
preschentants dals meds da
massa, era la mobilitad avant
150 onns bler pli restrenschida.
Da quel temp era tenor el neces-
sari d’avair blers derschaders en
tut il chantun. «Il temp e cun el
la mobilitad s’ha midà però», ha’l
ditg, «uschia èsi logic ch’i dat
ozendi problems da stuair lavu-
rar cun structuras uschè veglias.»
Tenor el datti en Grischun buna-
main 700 derschaders ed ils blers
da quels èn sutoccupads. Sco
consequenza ha’l numnà la man-
canza d’experienza dals derscha-
ders: «Quai po dar derschaders

privlus ed incalculabels.» Brun-
ner è persvas che la refurma
meglierescha la qualitad da las
sentenzias.

Consequenzas per ils cirquits
La divisiun en cirquits na vegn
betg midada er sche la refurma
da dretgiras vegn acceptada dal
pievel ils 12 da mars. Mintga cir-
quit po tscherner er en avegnir
lur deputà u deputads. Las dre-
tgiras cirquitalas dentant, quellas
duessan vegnir abrogadas. Per
motivar pertge che quai saja ne-
cessari ha numnà il mastral An-
dreas Brüesch in pêr cifras: «En
media han gì da tractar enfin uss
las 39 dretgiras chantunalas mo
94 cas l’onn. Sch’ins lascha da-
vent il cirquit da Cuira restan
anc 59 cas per las autras dretgi-
ras. Per regla nun aveva da tractar
in terz da las dretgiras gnanc’in
cas l’onn.» Er el ha menziunà sco
punct negativ la mancanza d’ex-
perienza dals derschaders. La re-
furma prevesa d’abolir las 39
dretgiras cirquitalas e da surdar
las cumpetenzas da dretg penal a
las dretgiras districtualas. La
funcziun da mediatur vegn sur-
dada al mastral. Quel resta però
er derschader singul.

Sistem simpel e democratic
Las dretgiras districtualas surpi-
glian dimena las cumpetenzas da
las cirquitalas. Ellas duain vegnir
elegidas mintga quatter onns di-
rectamain da las votantas e’ls vo-
tants. Deputà Martin Jäger era
da l’avis che quellas dretgiras sur-
vegnian uschia ina pli gronda le-

gitimaziun democratica. Las
elecziuns da tut las dretgiras
districtualas van ad esser al me-
dem mument, «collià cun in pro-
ject da votaziun federal, quai che
ha per consequenza che la parti-
cipaziun electorala va ad esser
megliera ed uschia er pli de-
mocratica». Per crear las premis-
sas necessarias per ina giustia ef-
fizienta duain vegnir unids sin-
guls districts ed adattads geogra-
ficamain per gronda part a las re-
giuns actualas. Quai pertutga ils
districts Val Müstair ed En, Val-
ragn e Muntogna sco era Glogn e
Rainanteriur. Ultra da quai ve-
gnissan adattads il Partenz ed il
circul da Stussavgia a la regiun.
Ins reduciss dimena las 14 dre-
tgiras districtualas sin 11.

Partiziun da las pussanzas
Per segirar l’independenza dals
derschaders scumonda il project
da refurma en avegnir che com-
members da la dretgiras distric-
tualas sajan al medem mument er
commembers dal cussegl grond.
«A la fin na poja esser ch’intgin
saja derschader e fetschia part a
medem temp er a l’instanza da
controlla, la quala examinescha la
lavur dals derschaders», ha mane-
già Marx Heinz, sez president da
la dretgira districtuala da la Tum-
leastga. Tut ils commembers dal
comité da votaziun «Schi a la re-
furma da dretgiras grischuna»
eran da l’avis che las megliera-
ziuns surmanzunadas vegnian
fatgas en l’interess ed a favur da
tut las burgaisas e burgais gri-
schuns. 

Norbert Brunner ed Andrea Brüesch s’angaschan per dretgiras pli effizientas. FOTO T. DEFILLA

